
Месяца октября в 6-й день 
 

СВЯЩЕННОИСПОВЕДНИКА МИХАИЛА СОЮЗОВА,  
ПРЕСВИТЕРА 

 
Тропарь, глас 2: 

Воспоим, людие, священноисповедника Михаила,/ 
Кронштадтскому праведнику сослужителя искренняго/ и святителю 
Вениамину сострадальца вернаго,/  в житии своем Богу и ближнему 
ревностно послужившаго/ и на судищи беззаконнем веру правую 
небоязненно исповедавшаго.// Того молитвами, Христе Боже, спаси 
души наша. 
 

Кондак, глас 5: 
Любовию и милосердием душу свою украсив,/ паству твою 

призывал еси благотворити терпящим глад и нищету,/ и во исповедание 
веры, яко в броню крепкую одеявся,/ пред мучители правду Божию явил 
еси,/ священноисповедниче отче Михаиле./ Ныне же Престолу 
Вседержителеву предстоя,// тепле молишися о душах наших. 


